
శ్రీరంగమాహాత్మ్యము








      బాతీరోత్సవమంటపంబులను నాహా రంగరాజాత్మకం

      జాతం బెంత యొనర్చె నందుఁగల సౌభాగ్యైకసంయోగముల్.

సీ. విహరించు నొకవేళ బహుళకావేరికాలహరిప్లవారోహవిహరణములు

      జరియించు నొకవేళ సరసవిద్యాధరుల్ గొలువ సైకతశుభస్థలములందు

      మెలఁగు నొక్కొకవేళ నలఘుపుణ్యాశ్రమాంచలమహాభూరుహచ్చాయలందు

      గ్రీడించు నొకవేళ కేళీసరోవరకమఠాంతరాళావగాహనములు

      రంగనాయకితోడ శ్రీరంగవిభుఁడు, రంగు మీఱఁగ నెనలేని రాజసమున

      ప్రతిదినము నిట్లు మెలఁగుచు భావవీథిఁ, దలఁచి యొకనాడు తీరకాంతారములను

సీ. ఒకపరి సికమీఁద నొరపుగాఁ గట్టిన బురుసారుమాలు బిత్తరము మీఱఁ

      దళుకులీను సుతారతపుముత్తెముల పెద్దచౌకళుల్ చెక్కులఁ జౌకళింపఁ

      దగుజిల్లుతాపుతాధట్టిపైఁ బసిఁడిదువ్వలువచెరంగులు దురఁగలింపఁ

      గస్తూరి సాబాలుగలుగు కుంకుమబూత మెయిచాయతోడ సమ్మేళనముగ

      నొక్కసామ్రాణి నెక్కిన హో యటంచు, వందిజనములు సన్నిధి గ్రంచుకొనఁగ

      నాప్తసైన్యంబుతో మృగయావినోద, కేళి రంగేశ్వరుండు వాహ్యాళి వెడలె.

క. ప్రచురోత్సాహముతోఁ దా, నుచితక్రియ వచ్చునప్పు డొరయూరపురిన్

      నిచుళాధినాథకన్యక, విచలితధమ్మిల్ల రంగవిభునిన్ జూచెన్.

ఉ. చూచి విరాళి జాలిపడుచున్ వగజాపఁగఁజేము ప్రాయపున్

      రాచమిటారి తాల్మి వలరాచకటారికి నగ్గమైనచో

      లోచెలి జొక్కి సారసవిలోచనముల్ ముకుళించి పాన్పుపై

      లేచుఁ బడున్ గలంగుఁ దరళీకృతభాష్పముఖారవిందయై.

సీ. అది విని పద్మినీహృదయాంబుజాత మారంగేశునందుఁ గరంగు టెఱిఁగి

      సుత నూరడించి భూసురవరేణ్యులచేత శుభలేఖఁ బనిచిన జూచి యపుడ

      కైచేసి తనతిరుకళ్యాణమునకు మహర్షు లేతేర ప్రహర్ష మెసఁగ

      రాజులు గొల్వ భద్రగజాధిరూఢుఁడై భేరీమృదంగముల్ మూరటిల్ల

      చోళరాజన్యునగరి యస్తోకమహీమ, సుందరంబైన మాణిక్యమందిరమున

      సామజంబును డిగి పెండ్లిచవికె కరిగి, రంగవిభుఁ డొక్కశుభముహూర్తంబునందు.

మ. చోళక్ష్మాపతి పుత్రికన్ గనకవాసోమాల్యభూషాది నా

      నాలంకార విభూషితాంగిని మనోజ్ఞాకారకల్యాణమై

      యాలీలావతిఁ బల్లకీమనిచి రంగావాసముం జేరి తా

      నేలెన్ బద్మిని నిచ్చలున్ రతముఖాభీష్టప్రధానంబులన్.

		 ఈ పేజీలో చివరి మార్పు 2 జనవరి 2021న 03:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

